
ᐅᑐᐱᕆ 16, 2019 

ᐹᓪ ᐃᕐᖓᐅᑦ 

ᐆᒪᔪᓕᕆᔨᒃᑯᓐᓄᑦ ᑐᑭᒧᐊᒃᑎᑦᑎᔨ ᐊᕙᑎᓕᕆᔨᒃᑯᓐᓄᓪᓗ  

ᓄᓇᕗᑦ ᑐᙵᕕᒃᑯᑦ ᑎᒥᖓᑦ 
 
 

ᐊᐃᖓᐃ ᐹᓪ, 
 

ᐱᔾᔪᑎᐊ: ᓄᓇᕗᑦ ᒐᕙᒪᖓᓂ ᐋᖅᑭᒋᐊᖅᑕᐅᓯᒪᔪᑦ ᓇᓄᕐᓂ ᑲᑎᖅᓱᐃᓂᕐᒧᑦ ᐊᐅᓚᑕᐅᓂᖏᓐᓂᒃ. 
 

ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᐃᓱᒪᓕᐅᕆᓂᖃᖅᑎᓪᓗᒋᑦ ᐊᖏᕈᑕᐅᓯᒪᓕᖅᑐᒧᑦ ᓄᓇᕗᒻᒥ ᓇᓄᕐᓂ ᐊᐅᓚᑦᑎᖃᑎᒌᖕᓂᕐᒧᑦ 

ᐱᕙᒌᔭᐅᑎᓂᒃ, ᐅᓄᖅᑐᑦ ᓄᓇᕗᒻᒥᐅᑦ ᐃᓱᒫᓘᑎᖃᓚᐅᖅᑐᑦ ᐊᔾᔨᒌᙱᒻᒪᖔᑕ ᖃᐅᔨᓴᕐᓂᕐᒥᒃ ᓇᓐᓄᒃᑕᐅᔪᓂ ᐊᓯᔾᔨᕈᓐᓇᕐᓂᖓᓂᒡᓗ ᓂᕐᔪᑎᑦ 

ᐱᔭᐅᔪᓐᓇᕐᓂᖏᑦ ᓄᖅᑲᑕᕐᕕᓖᑦ ᐱᓕᕆᐊᕆᔭᐅᓂᖓ.  ᑭᐅᔾᔪᑎᖃᕐᓗᓂ ᐃᓱᒫᓗᑕᐅᔪᓂ, ᐊᕙᑎᓕᕆᔨᒃᑯᑦ ᐊᑐᓕᖁᔭᐅᔾᔪᑎᓂᒃ ᐋᖅᑭᒃᓯᓯᒪᓕᖅᑐᑦ 

ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ ᐊᓯᔾᔨᖅᓯᖁᔨᓪᓗᑎᒃ ᐱᔭᐅᕙᒃᑐᓂ ᐊᔾᔨᒌᙱᒻᒪᖔᑕ ᖃᐅᔨᓴᕐᓂᕐᒥᒃ ᑐᑭᓯᓇᖅᓯᑎᑦᑎᒋᐊᕐᓗᑎᒡᓗ 

ᓇᐃᓴᖅᑕᐅᓯᒪᔪᓂ ᓇᓐᓄᒃᑕᐅᔪᓐᓇᖅᑐᓂ.   
 

ᐊᐅᒍᔅᑎ 26, 2019−ᒥ, ᒥᓂᔅᑕ ᐊᕙᑎᓕᕆᔨᒃᑯᓐᓄᑦ ᐊᖏᕈᑎᖃᓚᐅᖅᑐᖅ ᓄᓇᕗᒻᒥ ᓇᓐᓄᒃᑕᐅᔪᓐᓇᖅᑐᑦ ᑭᓲᓂᖏᑕ ᖃᔅᓯᐅᓂᖏᑦ ᐊᑕᐅᓯᕐᒥᒃ 

ᐊᕐᓇᓪᓗᖕᒥᒃ ᓇᓐᓄᒍᓐᓇᕐᓗᑎᒃ ᐊᖑᓴᓪᓗᓕᒫᓄᑦ ᓇᓐᓄᒃᑕᐅᔪᓄᑦ (1:1) ᑕᒪᐃᓐᓄᑦ ᓇᓅᖃᑎᒌᒃᑲᓐᓂᖅᑐᓄᑦ ᓄᓇᕗᒻᒥ ᓇᓗᓇᐃᖅᑕᐅᓯᒪᓂᖓᓂ. 

ᒪᓕᒡᓗᓂ ᐊᖏᖃᑎᖃᕐᓂᐅᔪᓂ ᑖᒃᑯᓇᖓᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦᑕ ᐃᓱᒪᓕᐊᕆᔭᖏᓐᓂᒃ ᓇᓐᓄᒃᑕᐅᔪᓐᓇᖅᑐᑦ ᐊᔾᔨᒌᙱᒻᒪᖔᑕ 

ᖃᐅᔨᓴᕐᓂᖓᓂ, ᐊᕙᑎᓕᕆᔨᒃᑯᑦ ᓄᑖᙳᕆᐊᖅᑎᑦᑎᓯᒪᔪᑦ ᐊᑐᖅᑕᐅᔪᓐᓇᖅᑐᓂ ᓇᐃᓴᖅᑕᐅᓯᒪᕙᒌᖅᑐᓂ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ 

ᑲᑎᒪᔨᖏᑦᑕ ᕿᒥᕐᕈᔭᒃᓴᖏᓐᓂᒃ. ᐊᑐᓕᖅᑎᓐᓂᐊᕐᓗᒍ 1:1 ᐱᔭᐅᓂᖏᑦ, ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᐃᓱᒪᓕᐅᕆᓚᐅᖅᑐᑦ 

ᑐᒃᓯᕋᐅᑕᐅᓯᒪᔪᒥ ᐊᑐᖅᑕᐅᔪᓐᓇᖅᑐᓂ ᓇᐃᓴᖅᑕᐅᓯᒪᕙᒌᖅᑐᓂ ᓄᑖᓂᒃ ᐱᓕᕆᔾᔪᑎᓂᒃ ᐊᑐᖃᑎᒌᖕᓂᕐᒧᑦ ᐊᐅᓚᑦᑎᖃᑎᒌᖕᓂᐅᔪᓂ 

ᑭᐅᔾᔪᑕᐅᔪᓂᒡᓗ ᓴᖅᑭᑎᑦᑎᕙᓪᓕᐊᓂᕐᒥᒃ ᑐᓐᓂᖅᑯᑎᒋᒃᑲᓐᓂᓚᐅᙱᓐᓂᖓᓂ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ ᕿᒥᕐᕈᔭᐅᓂᕐᒧᑦ 

ᐊᖏᕈᑕᐅᓂᕐᒧᓪᓗ.  ᒥᓂᔅᑕ ᐃᓱᒪᓕᐊᕆᔭᐅᔪᒥ ᐊᖏᕈᑎᖃᓚᐅᖅᑐᖅ ᐅᑐᐱᕆ 4, 2019−ᒥ.  
 

ᓇᐃᓈᖅᓯᒪᔪᑦ ᑎᑎᖅᑲᖁᑎᒋᔭᐅᔪᑦ ᑖᒃᑯᓇᖓᑦ ᓄᑖᙳᕆᐊᖅᓯᒪᔪᓂ ᐱᔭᐅᔪᓂ ᐊᔾᔨᒌᙱᒻᒪᖔᑕ ᖃᐅᔨᓴᕐᓂᕐᒧᑦ ᐊᑐᖅᑕᐅᔪᓐᓇᖅᑐᓂ 

ᓇᐃᓴᖅᑕᐅᓯᒪᕙᒌᖅᑐᓄᑦ ᐱᓕᕆᔾᔪᑎᓂᒃ, ᐃᓚᖃᕐᓗᓂ ᐊᖏᕈᑕᐅᓯᒪᑦᑎᐊᖅᑐᓂ ᑎᑎᖅᑲᖁᑎᒋᔭᐅᔪᓂ, ᐊᑦᑕᑕᖅᑎᑕᐅᓯᒪᔪᑦ ᑕᕝᕙᓂ ᑎᑎᖅᑲᕐᒥ. 

ᖃᕆᓴᐅᔭᓕᕆᔨᒥ ᕿᒥᕐᕈᔭᐅᓗᑎᒃ ᑎᑎᖅᑲᖁᑏᑦ ᐊᐱᖅᑯᑏᓪᓗ ᐃᓱᒫᓗᑕᐅᔪᓪᓗ ᓇᒃᓯᐅᑎᓗᒋᑦ ᐊᕙᑎᓕᕆᔨᒃᑯᓐᓄᑦ ᔮᓄᐊᕆ 13, 2020 ᑐᖔᓂ.  

ᐊᕙᑎᓕᕆᔨᒃᑯᑦᑕᑐᓐᓂᖅᑯᑎᖃᒃᑲᓐᓂᕈᒪᔪᑦ ᒫᔾᔨ 2020−ᒥ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᑲᑎᒪᓂᖃᓕᕈᑎᒃ ᐃᓱᒪᓕᐅᕆᖁᔨᓪᓗᑎᒃ 

ᐱᒋᐊᓚᐅᙱᓐᓂᖓᓂ ᐊᖑᓇᓱᖕᓂᐅᓇᔭᖅᑐᖅ.  
 

ᑐᑭᖃᑦᑎᐊᖅᑐᒥ ᕿᒥᕐᕈᓂᖃᕐᓗᑎᒃ ᑭᐅᔾᔪᑎᓂᒡᓗ ᐱᓕᕆᕝᕕᒋᔭᕐᓂᒃ ᐊᓯᖏᓐᓂᒡᓗ ᐊᐅᓚᑦᑎᖃᑎᒌᖕᓂᐅᔪᓂ ᐱᓕᕆᖃᑎᒌᖕᓂ ᓇᓗᓇᐃᔭᐃᓇᔭᖅᑐᖅ 

ᑖᒃᑯᓇᙵᑦ ᐊᓯᔾᔨᕐᓂᐅᔪᓂ ᓇᓐᓄᒐᒃᓴᓄ ᐊᐅᓚᑦᑎᔨᓄᑦ ᐊᒃᑐᐊᓂᖃᕋᓗᐊᕐᒪᖔᑦ ᐃᓚᒋᐊᕈᑕᐅᔪᓂ ᓄᓇᕗᒻᒥᐅᓂ ᐃᓱᒪᒃᓴᖅᓯᐅᕈᑕᐅᔭᕆᐊᓖᑦ ᓱᓕ 

ᐸᐸᑦᑎᑦᑎᐊᕐᓂᕐᒧᑦ ᓇᓄᐃᑦ ᐅᓄᕐᓂᖏᑦ ᓯᕗᓂᒃᓴᕆᔭᑦᑎᓐᓂ ᓄᓇᕗᒻᒥᐅᓂ. 
  

ᐅᕙᙶᖅᑐᖅ, 
 
 

ᑐᕆᑲᔅ ᒋᓯᖕ 

ᑐᑭᒧᐊᒃᑎᑦᑎᔨ ᐆᒪᔪᓕᕆᔨᒃᑯᓐᓂᑦ, ᐊᕙᑎᓕᕆᔨᒃᑯᑦ 



ᓄᑖᙳᕆᐊᖅᑕᐅᔪᖅ ᓇᓐᓄᒃᑕᐅᔪᓐᓇᖅᑐᑦ ᑭᓲᓂᖏᑕ ᖃᔅᓯᐅᓂᖏᑦ, ᐊᑕᐅᓯᒃᒥᒃ ᐊᕐᓇᓪᓗᖕᒥᒃ 

ᓇᓐᓄᒍᓐᓇᖅᑎᑦᑎᓗᑎᒃ ᐊᖑᓴᓪᓗᕐᓄᑦ ᓇᓐᓄᒃᑕᐅᔪᓕᒫᓄᑦ (1:1 ᑭᓲᓂᖏᑕ ᖃᔅᓯᐅᓂᖏᑦ) ᓄᓇᓕᖕᓂ 

ᑎᓕᐅᕆᙱᑉᐳᑦ ᒪᓕᒋᐊᖃᕐᓂᖏᓐᓂᒃ 1:1 ᑭᓲᓂᖏᑕ ᖃᔅᓯᐅᓂᓪᓚᑦᑖᖏᓐᓂᒃ.  ᐱᔾᔪᑎᖃᖔᖅᐳᕐᓕ, 

ᐊᖏᓛᖓᓂ ᐃᓚᖓᓂ ᐊᕐᓇᓪᓗᐃ ᓇᓐᓄᒃᑕᐅᓯᒪᔪᑦ ᐱᔪᓐᓇᖅᑎᑕᐅᔪᓂᑦ ᑖᓐᓇ ᒪᓕᒃᖢᒍ. ᐱᓗᐊᖅᑐᒥ, 

ᒪᒃᐱᖅᑐᒐᖅ 2−11 

ᓄᓇᕗᑦ ᒐᕙᒪᖓ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ RM002-2020 

ᐅᐃᒍᖓ 1

ᐊᐅᓚᑦᑎᕕᖃᕐᓂᖅ ᓄᓇᕗᒻᒥ ᓇᓐᓄᒃᑕᐅᔪᓂ 1:1 ᐱᓕᕆᔾᔪᑎᖏᓐᓂᒃ: ᐊᑐᕈᓐᓇᖅᑐᒃᑯᑦ ᐊᒥᐊᒃᑯᖏᓐᓂ 

ᖃᐅᔨᓴᕈᑎ 

1. ᐱᔾᔪᑕᐅᔪᑦ

ᐃᓄᓕᒫᖅᑎᑦᑎᑲᑕᒃᑎᓪᓗᒋᑦ ᓄᓇᕗᒻᒥ ᓇᓄᐃᑦ ᐊᐅᓚᑦᑎᖃᑎᒌᑦ ᐸᕐᓇᐅᑎᖓ ᐊᑐᓕᖅᑎᐅᕙᓪᓕᐊᔪᖅ 

ᐱᔾᔪᑎᒋᓪᓗᒍ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓂᑦ, ᐃᓄᐃᑦ ᑲᑐᔾᔨᖃᑎᒌᑦ ᐅᓄᖅᑐᓂᑦ 

ᐅᖃᐅᓯᖃᓚᐅᖅᐳᑦ ᐱᔪᒥᒍᓱᒃᖢᑎᒃ ᓄᑖᒥᒃ ᓇᓐᓄᒐᓱᒍᑕᐅᔪᒪᔪᒥᑦ. ᐊᕐᕌᒍᒐᓴᖕᓄᑦ, ᓄᓇᓖᑦ 

ᐅᖃᐅᓯᖃᖃᑦᑕᖅᓯᒪᕗᑦ ᐊᑐᓕᖅᑎᑦᑎᔪᒪᓪᓗᑎᒃ ᓇᓐᓄᒃᑕᐅᔪᓐᓇᖅᑐᑦ ᐱᓕᕆᐊᒃᓴᖓᓂᑦ ᓄᓇᓕᖕᓂ 

ᓱᒋᐊᖅᑕᐅᑎᑦᑎᓪᓚᑲᐅᔭᙱᑦᑐᒥᒃ ᐊᓯᔾᔨᒋᐊᒐᒃᓴᒥᑦ ᑰᑕᓕᕆᔾᔪᑎᒥᑦ ᐊᕐᓇᓪᓗᐃᑦ ᐊᖑᓇᓱᒃᑐᐊᓗᐊᕌᖓᑕ, 

ᓇᓐᓄᒃᑕᐅᔪᓐᓇᖅᑐᓂᑦ ᐊᔾᔨᒌᓂᑦ ᑭᓲᓂᖏᑦ ᖃᔅᓯᐅᔪᓐᓇᖅᑎᑦᑎᓪᓗᑎᒃ. ᑭᐅᔪᒪᓪᓗᒍ, ᐊᑕᐅᓯᖅ ᐊᖑᓴᓪᓗᒃ 

ᐊᑕᐅᓯᕐᒧᑦ ᐊᕐᓇᓪᓗᓕᒫᓄᑦ ᐊᖑᓇᓱᒃᑕᐅᔪᓐᓇᕐᒥᔪᓄᑦ (ᐅᕝᕙᓘᓐᓃᑦ 1:1) ᐅᖃᐅᓯᐅᓚᐅᖅᐳᖅ 

ᐊᑐᓕᖅᑎᑕᐅᓪᓗᓂᓗ ᐊᕙᑎᓕᕆᔨᒃᑯᓐᓂ. ᐊᐅᒍᔅᑎ 26, 2019−ᒥ, ᒥᓂᔅᑕ ᐊᕙᑎᓕᕆᔨᒃᑯᓐᓄᑦ 

ᐊᖏᕈᑎᖃᓚᐅᖅᑐᖅ ᐃᓱᒪᓕᐊᕆᔭᐅᔪᒥ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓂᒃ ᐊᓯᔾᔨᖅᓯᖁᔨᓪᓗᑎᒃ 

ᓇᓐᓄᒃᑕᐅᔪᓐᓇᖅᑐᑦ ᑭᓲᓂᖏᑕ ᖃᔅᓯᐅᓂᖏᓐᓂᒃ ᓄᓇᕗᒻᒥ ᐊᑕᐅᓯᕐᒥ ᐊᕐᓇᓪᓗᕐᒥ ᓇᓐᓄᒃᐸᒡᓗᑎᒃ 

ᐊᖑᓴᓪᓗᓕᒫᓄᑦ ᓇᓐᓄᒃᑕᐅᔪᓄᑦ (1:1).  

ᐊᑐᓂ ᓇᓅᖃᑎᒌᑦ ᓄᓇᕗᑦ ᐃᓗᐊᓂ ᐋᖅᑭᒃᓯᒪᕗᑦ ᑲᑎᖦᖢᒋᑦ ᐊᖑᓇᓱᒃᑕᐅᔪᓐᓇᖅᑐᓂᑦ, ᐊᕕᒃᑐᖅᑕᐅᓪᓗᑎᒃ 

ᑕᒪᐃᓐᓄᑦ ᓄᓇᓕᖕᓄᑦ ᓇᓅᖃᑎᒌᓂᑦ ᓇᓐᓄᒐᓱᒃᑕᐅᕙᒃᑐᓂᑦ, ᐊᕕᒃᑐᖅᓯᒪᔪᓂ ᐆᒪᔪᓕᕆᔨᕐᔪᐊᒃᑯᑦ 

ᑲᑐᔾᔨᖃᑎᒌᖏᓐᓂ, ᓴᓂᕐᕙᒃᑕᐅᓪᓗᑎᒃ. ᓇᓐᓄᒐᓱᖕᓇᖅᓯᔭᕌᖓᑦ, ᓄᓇᓖᑦ ᐱᑎᑕᐅᖃᑦᑕᖅᐳᑦ 

ᓇᓐᓄᒃᑕᐅᔪᓐᓇᖅᑐᑦ ᑰᑕᖓᓂᑦ ᑲᑎᖦᖢᒋᑦ ᐊᖑᓇᓱᒃᑕᐅᔪᓐᓇᖅᑐᑦ ᒪᓕᒃᖢᒋᑦ ᐊᒻᒪ ᖄᖏᐅᑎᓯᒪᓂᖏᑦ 

ᑭᖑᓂᖔᑦᑎᓐᓂ ᓇᓐᓄᒐᓱᖕᓇᓂ. ᖄᖏᐅᑎᓯᒪᔪᑦ ᐊᑕᐅᓯᕐᒥ ᓇᓐᓄᒐᓱᖕᓇᒥ ᐅᓄᕈᓐᓃᕆᐊᖅᑕᐅᖃᑦᑕᖅᐳᑦ 

ᓄᓇᓖᑦ ᑰᑕᖏᓐᓄᑦ ᓇᓐᓄᒐᓱᖕᓇᖅᓯᒃᑲᓐᓂᕌᖓᑦ, ᑭᓯᐊᓂ ᓄᓇᓕᖓ ᑲᑎᑦᑎᕙᓪᓕᐊᓯᒪᒃᐸᑦ ᐊᒥᐊᒃᑯᖃᕐᓗᑎᒃ 

ᐅᑎᖅᑎᑕᐅᔪᓐᓇᕐᓗᓂ ᖄᖏᐅᑎᓯᒪᔪᓄᑦ. ᓄᓇᓕᖕᓂ ᓇᓐᓄᒃᑕᐅᔪᑦ ᑰᑕᖏᑕ ᑐᖔᓃᑉᐸᑕ 

ᑲᑎᑉᐸᓪᓕᐊᔪᓐᓇᖅᐳᑦ ᑭᓲᓂᖏᑦ ᓇᓗᓇᐃᖅᓯᒪᓗᑎᒃ ᐊᒥᐊᒃᑯᖏᑦ ᐊᑐᖅᑕᐅᔪᓐᓇᓛᕐᓗᑎᒃ 

ᓇᓐᓄᒐᓱᖕᓇᖅᓯᒃᑲᓐᓂᖅᐸᑦ ᐅᕝᕙᓘᓐᓃᑦ ᐊᓯᖏᓐᓄᑦ ᓄᓇᓕᖕᓄᑦ ᐊᑐᖅᑕᐅᖔᕐᓗᑎᒃ. 

ᓇᓐᓄᒃᑕᐅᔪᓐᓇᖅᑐᑦ ᑭᓲᓂᖏᑦ ᖃᔅᓯᐅᓂᖏᑦ 50-ᐳᓴᒧᑦ ᑎᑭᖦᖢᒍ ᐊᕐᓇᓪᓗᐃᑦ, ᐊᑐᓂ ᓄᓇᓕᖕᓂ 

ᓇᓐᓄᒐᓱᖕᓇᓂ, ᐱᔭᐅᔪᓐᓇᖅᐳᑦ ᐃᓕᔭᐅᙱᒃᑲᓗᐊᕐᓗᓂ ᖄᖏᐅᑎᓯᒪᔪᓄᑦ.  ᐊᖑᓴᓪᓗᐃᑦ ᓇᓐᓄᒃᑕᐅᔪᓐᓇᖅᐳᑦ 

ᐊᕐᕌᒍᓕᒫᖅ ᑰᑕᒋᖁᔭᐅᔫᑉ ᑭᒡᓕᖓᓄᑦ ᑎᑭᓪᓗᒍ. ᑰᑕᒋᖁᔭᐅᔪᑦ ᓴᓂᕐᕙᒃᑕᐅᔪᑦ ᖄᖏᐅᑎᔭᕆᐊᖃᙱᑦᑎᐊᖅᑐᑦ 

50-ᐳᓴᓐ ᐊᕐᓇᓪᓗᖕᓂᑦ, ᒥᒃᖠᒋᐊᖅᑕᐅᓯᒪᒐᓗᐊᖅᐸᑕᓘᓐᓃᑦ ᑰᑕᖏᑦ. 

2. ᐱᔭᐅᔪᓐᓇᖅᑐᑦ ᐅᓄᓗᐊᕐᓂᖏᓐᓄᑦ ᐱᓕᕆᐊᖅ

2.1. ᓇᓐᓄᒃᑕᐅᔪᓐᓇᖅᑐᑦ ᖄᖏᐅᑎᓕᖃᑦᑕᖅᐳᑦ ᐃᒪᐃᑦᑕᕌᖓᑦ: 

2.1.1.  ᐊᕐᓇᓪᓗᐃᑦ ᐊᕐᕌᒍᓕᒫᖅ ᓇᓐᓄᒃᑕᐅᔪᓐᓇᖅᑐᑦ 50-ᐳᓴᓐᒥᑦ ᐅᓄᕐᓂᖅᓴᐅᔭᕌᖓᑕ 

ᑰᑕᒋᖁᔭᐅᔪᒥᑦ, 

2.1.2. ᐊᖑᓴᓪᓗᐃᑦ ᐊᕐᕌᒍᓕᒫᖅ ᓇᓐᓄᒃᑕᐅᔪᓐᓇᖅᑐᑦ ᐊᒥᐊᒃᑯᓯᒪᒃᐸᑕ ᑲᑎᖦᖢᒋᑦ 

ᑰᑕᒋᖁᔭᐅᔪᒥᑦ; ᐅᕝᕙᓘᓐᓃᑦ 

2.1.3  ᑲᑎᓯᒪᓪᓗᒋᑦ ᐊᖑᓴᓪᓗᐃᑦ ᐊᒻᒪ ᐊᕐᓇᓪᓗᐃᑦ ᓇᓐᓄᒃᑕᐅᓯᒪᔪᑦ ᖄᖏᐅᑎᒃᐸᑕ 

ᑲᑎᖦᖢᒋᑦ ᑰᑕᒋᖁᔭᐅᔪᒥᑦ.  

2.2. ᖄᖏᐅᑎᓯᒪᔪᑦ (ᐊᖑᓴᓪᓗᐃᑦ ᐊᕐᓇᓪᓗᐃᓪᓗ ᑲᑎᑕᐅᓯᒪᔪᑦ) ᑲᑎᖦᖢᒋᑦ 

ᐊᖑᓇᓱᒃᑕᐅᔪᓐᓇᖅᑐᑦ ᐅᖓᑖᓄᑦ ᐅᕝᕙᓘᓐᓃᑦ ᐊᕐᓇᓪᓗᐃᑦ ᖃᔅᓯᐅᓂᖏᑦ ᐱᔭᐅᔪᑦ 

50−ᐳᓴᓐ ᐅᖓᑖᓃᑉᐸᑦ, ᑰᑕᖏᑦ ᒥᒃᖠᒋᐊᖅᑕᐅᓇᔭᖅᐳᑦ ᐊᕐᕌᒍ ᓇᓄᐃᑦ ᐅᓄᕐᓂᖏᑦ 

ᖄᖏᐅᑎᔪᑦ ᑲᑎᖦᖢᒋᑦ ᐊᖑᓇᓱᒃᑕᐅᔪᓐᓇᖅᑐᓂᑦ ᐅᕝᕙᓘᓐᓃᑦ ᐊᕐᓇᓪᓗᐃᑦ ᐅᓄᕐᓂᖏᑦ 

ᑰᑕᒋᖁᔭᐅᔪᒥᑦ ᖄᖏᐅᑎᔪᑦ 50-ᐳᓴᓐᒥᑦ, ᓇᓕᐊᑐᐃᓐᓇᖅ ᐅᓄᕐᓂᖅᓴᐅᒃᐸᑦ. 

3. ᐊᑐᓕᖅᑎᑕᐅᓂᖓ

3.1. ᐊᑐᓕᖅᑎᑕᐅᔪᖅ 1:1 ᓇᓐᓄᒐᓱᖕᓇᒥ ᐋᖅᑭᒃᓯᒪᔪᖅ ᑭᖑᓂᐊᒍᑦ ᐊᑐᖅᑕᐅᓚᐅᖅᐳᖅ 

ᐱᒋᐊᕈᑎᖃᖅᖢᓂᓗ 2019/2020 ᓇᓐᓄᒐᓱᖕᓇᒥ (ᔪᓚᐃ 1, 2019).  ᒫᓐᓇ ᑲᑎᖦᖢᒋᑦ 

ᓄᓇᓕᖕᓂ ᐊᕐᕌᒍᓕᒫᖅ ᓴᓂᕐᕙᒃᑕᐅᔪᑦ (ᑲᑎᓪᓗᒋᑦ ᐊᖑᓇᓱᒃᑕᐅᔪᓐᓇᖅᑐᑦ) ᒪᕐᕉᖕᓄᑦ 

ᐊᕕᒃᑕᐅᓚᐅᖅᐳᑦ ᐋᖅᑭᒃᓯᔪᓐᓇᖁᓪᓗᒋᑦ 1:1 ᑭᓲᓂᖏᑦ ᖃᔅᓯᐅᓂᖏᓐᓂᑦ ᐊᑐᓂ 

ᓄᓇᓕᖕᓄᑦ, ᑭᒡᒐᖅᑐᐃᓪᓗᓂ 1:1 ᓴᓂᕐᕙᒃᑕᐅᔪᓂᑦ ᐊᑐᓂ ᓄᓇᓕᖕᓄᑦ 2019/2020−ᒧᑦ.  

ᑖᓐᓇ ᐱᓕᕆᐊᖑᔪᖅ ᐅᓄᖅᓯᒋᐊᖅᑎᑦᑎᕗᖅ ᐊᕐᓇᓪᓗᐃᑦ ᐃᓚᖏᓐᓂ 

ᓇᓐᓄᒃᑕᐅᔪᓐᓇᖅᑐᓂᑦ. ᐊᕐᕌᒍᓕᒫᖅ ᓴᓂᕐᕙᒃᑕᐅᔪᑦ ᐊᓯᔾᔨᕐᓂᐊᖅᐳᑦ ᑭᓯᐊᓂ ᓄᑖᒥᒃ 

ᓇᓅᖃᑎᒌᒃᑲᓐᓂᖅᑐᑦ ᓇᓚᐅᑦᑖᖅᑕᐅᔪᖃᖅᐸᑦ ᐊᒻᒪ/ᐅᕝᕙᓘᓐᓃᑦ ᓄᑖᒥᒃ 

ᐋᖅᑭᒃᑕᐅᔪᖃᖅᐸᑦ ᑲᑎᖦᖢᒋᑦ ᐊᖑᓇᓱᒃᑕᐅᔪᓐᓇᖅᑐᓂᑦ. 

3.2. ᓴᓂᕐᕙᒃᑕᐅᔪᑦ ᒪᕐᕈᐃᓕᖓᙱᒃᑯᑎᒃ ᓈᓴᐅᑎᖏᑦ ᑕᐃᒪᓕ ᑲᑎᖦᖢᒋᑦ 

ᐊᖑᓇᓱᒃᑕᐅᔪᓐᓇᖅᑐᑦ ᐊᑕᐅᓯᕐᒥᒃ ᐅᓄᕐᓂᖅᓴᐅᖏᓐᓇᐅᔭᕐᓂᐊᖅᐳᑦ ᐊᖑᓴᓪᓗᐃᑦ 

ᐊᕐᓇᓪᓗᖕᓂᑦ ᐊᑐᓕᖅᑎᑦᑎᖁᓪᓗᒋᑦ ᓴᐳᔾᔨᓇᓱᒍᑕᐅᔪᒥᑦ ᐊᕐᓇᓪᓗᖕᓄᑦ. 

3.3. ᐊᕐᕌᒍᓕᒫᖅ ᑰᑕᙳᖁᔭᐅᔪᑦ ᐋᖅᑭᒃᑕᐅᖃᑦᑕᖅᐳᑦ ᐊᕐᕌᓂ ᓇᓐᓄᒃᑕᐅᓚᐅᖅᑐᑦ 

ᑎᑎᕋᖅᓯᒪᔪᑦ ᐊᑐᖅᖢᒋᑦ. 

3.4. ᑰᑕᙳᖁᔭᐅᔪᑦ ᐋᖅᑭᒃᑕᐅᖃᑦᑕᖅᐳᑦ ᐊᑖᓂ ᑎᑎᕋᖅᓯᒪᔪᑦ ᒪᓕᒃᑕᐅᓗᑎᒃ. 

4. ᐊᑐᖅᑐᒃᓴᐅᔪᓐᓃᖅᑐᑦ ᑮᓇᐅᔭᖁᑎᖃᕐᕕᖓ

4.1. ᐃᓄᖕᓄᑦ ᑐᖁᑕᐅᔪᓕᒫᑦ ᓈᓴᖅᑕᐅᖃᑦᑕᖅᐳᑦ ᐊᕐᕌᒍᓕᒫᖅ ᑰᑕᒋᖁᔭᐅᔪᒧᑦ ᖃᓂᓛᒧᑦ 

ᓄᓇᓕᖕᒧᑦ, ᐱᙱᑦᑐᑑᓗᓂ ᐃᓚᒍᑖ 4.3. 

4.2. ᐃᒃᓯᖕᓇᖅᑕᐅᓯᒪᔪᖅ ᐊᑎᖅᑕᓛᖅ ᓈᓴᖅᑕᐅᓂᐊᖅᐳᖅ ᑐᖁᑐᐃᓐᓇᕐᓂᖓᓂᒃ ᑲᑎᖦᖢᒋᑦ 

ᐊᖑᓇᓱᒃᑕᐅᔪᓐᓇᖅᑐᓄᑦ ᓈᓴᖅᑕᐅᖃᓯᐅᔾᔭᐅᙱᓪᓗᓂ. 

4.3. ᓇᓂᑐᐃᓐᓇᖅ ᓇᓄᕐᒥᒃ ᑕᑯᔭᐅᔪᖃᖅᐸᑦ ᑐᖁᑐᐃᓐᓇᕆᐊᖃᓕᖅᑐᒥᒃ, ᐱᕐᓕᓕᕐᓗᓂ 

ᐋᓐᓂᖅᓯᒪᓗᓂᓘᓐᓃᑦ, ᐃᓄᖕᒧᑦ ᐱᓕᕆᐊᖑᔪᒧᑦ ᐋᓐᓂᕈᑎᖃᙱᓪᓗᓂ ᓲᕐᓗ ᐊᖑᓇᓱᒃᑎᒧᑦ 

ᒥᑭᒋᐊᖅᑎᒧᓪᓘᓐᓃᑦ, ᑐᖁᑕᐅᔪᖃᕈᓐᓇᖅᐳᖅ ᓇᒡᓕᒃᓵᖅᑎᑕᐅᔭᕆᐊᖃᙱᓐᓂᖓᓄᑦ 

ᐆᒪᔪᕐᓂᐊᖅᑎ ᓇᓗᓇᐃᖅᓯᓂᐊᕐᓗᓂ ᓇᓄᖅ ᑐᖁᑐᐃᓐᓇᕆᐊᖃᓕᓚᐅᕐᓂᖓᓂ. 

ᐆᒪᔪᕐᓂᐊᖅᑎᒧᑦ ᓇᓗᓇᐃᖅᑕᐅᕌᓂᒃᐸᑦ ᓇᒡᓕᓵᓕᖅᑐᒥᑦ ᑐᖁᑕᐅᔪᖃᕐᓂᖓᓂ 

(ᑐᖁᑕᐅᓗᓂ) ᓈᓴᖅᑕᐅᔾᔮᙱᑉᐳᖅ ᑲᑎᖦᖢᒋᑦ ᐊᖑᓇᓱᒃᑕᐅᔪᓐᓇᖅᑐᓄᑦ. 

4.4. ᓄᓇᕗᒻᒥ ᐃᓄᖕᒥ ᓇᓐᓄᒃᑐᖃᖅᐸᑦ, ᓂᕕᙵᑖᖓ ᓇᓐᓄᒃᑑᑉ ᓄᓇᓕᖓᓂᙶᕐᓂᐊᖅᐳᖅ 

ᓄᓇᖓᓂ ᑲᑎᖦᖢᒋᑦ ᐊᖑᓇᓱᒃᑕᐅᔪᓐᓇᖅᑐᓂᑦ ᐃᓄᖏᓐᓄᑦ ᓇᓐᓄᒡᕕᐅᔪᒥᑦ. 

ᑕᐃᒪᐃᑦᑐᖃᖅᐸᑦ, ᖃᓂᓛᖑᔪᖅ ᓄᓇᓕᒃ ᓇᓐᓄᒡᕕᐅᔪᖅ 

ᓂᕕᖓᑖᖅᑖᖅᑎᑦᑎᔭᕆᐊᖃᖅᑐᖅ. 

4.5. ᐊᑎᖅᑕᕇᓂᑦ ᑲᑎᙵᔪᓂᒡᓘᓐᓃᑦ ᓇᓐᓄᒡᓗᓂ ᒪᓕᒐᕐᒥᒃ ᓱᕋᐃᕗᖅ ᓄᓇᕗᒻᒥ; ᑭᓯᐊᓂ, 

ᐃᓛᓐᓂᒃᑯᑦ ᐊᑎᖅᑕᕇᒃ ᐅᕝᕙᓘᓐᓃᑦ ᐊᑎᖅᑕᕇᑦ ᐃᓚᖓᓂᑦ 

ᑐᖁᑕᐅᔪᖃᑐᐃᓐᓇᕆᐊᖃᖅᐳᖅ ᐃᓅᓯᕐᒧᑦ ᐱᖁᑎᒧᓪᓘᓐᓃᑦ ᓴᐳᔾᔨᓇᓱᒡᓗᓂ. 

4.5.1. ᐊᕐᓇᓪᓗᖕᒥᒃ ᐊᑎᖅᑕᖃᖅᑐᒥᑦ ᐊᕐᕌᒍᒥ, ᐊᑎᖅᑕᕕᓂᕐᒥᑦ, ᐅᕝᕙᓘᓐᓃᑦ 

ᐱᕈᕇᖅᓯᒪᙱᑦᑐᒥᑦ (ᐊᕐᕌᒍᓂ ᒪᕐᕉᖕᓂᒃ ᐊᑎᖅᑕᓛᖅ) ᑐᖁᑕᐅᔪᖃᖅᐸᑦ, 

ᑕᐃᒪᓕ  

4.5.1.1. ᑲᑎᖦᖢᒋᑦ ᐊᖑᓇᓱᒃᑕᐅᔪᓐᓇᖅᑐᑦ ᓇᓗᓇᐃᖅᑕᐅᔪᑦ ᐱᔾᔪᑎᒋᓪᓗᒋᑦ, 

ᐊᑎᖅᑕᓛᑦ ᐊᕐᕌᒍᒥ ᐊᑎᖅᑕᕕᓃᓪᓗ ᐊᖑᓴᓪᓗᕐᓄᑦ 

ᓈᓴᖅᑕᐅᖃᑦᑕᖅᐳᑦ ᐊᒻᒪ ᓇᑉᐸᐃᓐᓇᖓᓂ ᐊᑐᓂ 

ᓂᕕᙵᑖᖃᖅᖢᑎᒃ.  

4.5.1.2. ᐱᕈᕇᖅᓯᒪᙱᑦᑐᑦ (ᐊᕐᕌᒍᓂ ᒪᕐᕉᖕᓂ ᐊᑎᖅᑕᓛᑦ) 

ᓇᐃᓴᖅᑕᐅᓯᒪᔪᑦ ᓂᕕᖓᑖᖃᖅᑎᑕᐅᖃᑦᑕᖅᐳᑦ 

ᐊᖑᑕᐅᒐᓗᐊᕈᑎᒃ ᐊᕐᓇᐅᒐᓗᐊᕈᑎᒃ. 

4.5.2. ᐊᑎᖅᑕᓛᓕᒃ ᑐᖁᑕᐅᒃᐸᑦ ᐊᑎᖅᑕᖏᓪᓗ, ᐊᑎᖅᑕᕕᓂᖏᑦ, 

ᐱᕈᕇᖅᓯᒪᙱᑦᑐᓪᓗ ᕿᒪᒃᓯᒃᐸᑕ ᐊᓈᓇᖓ ᑐᖁᑕᐅᓚᐅᖅᑎᓪᓗᒍ, ᑕᐃᒪᓕ 

4.5.2.1. ᐊᑎᖅᑕᓛᖏᑦ, ᐊᑎᖅᑕᕕᓂᖏᑦ ᓇᑉᐸᖓᓂ ᓂᕕᙵᑖᖃᕐᓂᐊᖅᐳᑦ 

ᐊᒻᒪ ᐊᖑᑕᐅᓂᕋᖅᑕᐅᓗᑎᒃ. 

4.5.2.2. ᐱᕈᕇᖅᓯᒪᙱᑦᑐᑦ (ᐊᕐᕌᒍᓂ ᒪᕐᕉᖕᓂᒃ) ᐊᑕᐅᓯᕐᒥᒃ 

ᓂᕕᙵᑖᖃᖅᑎᑕᐅᖃᑦᑕᖅᐳᑦ ᐊᒻᒪ ᑭᓲᓂᖓ ᓇᑉᐸᖓᓂ 

ᐊᖑᑕᐅᑎᑕᐅᓪᓗᓂ ᓇᑉᐸᖓᓗ ᐊᕐᓇᐅᓂᕋᖅᑕᐅᓪᓗᓂ. 

4.6. ᓄᓇᓕᖕᓂ ᖄᖏᐅᑎᔪᖃᖅᐸᑦ ᐊᑕᐅᓯᕐᒥᒃ ᐊᑎᖅᑕᓛᒥᑦ ᐊᕐᕌᒍᒥᑦ ᐅᕝᕙᓘᓐᓃᑦ 

ᐊᑎᖅᑕᕕᓂᕐᒥᑦ, ᐊᒥᐊᒃᑯᖏᑦ ᐊᑐᖅᑕᐅᓂᐊᖅᐳᑦ ᐊᖑᓇᓱᒃᑕᐅᔪᓐᓇᖅᑐᓄᑦ 

ᐃᓕᔭᐅᓗᑎᒃ.  ᐊᒥᐊᒃᑯᖏᑦ ᓈᒻᒪᙱᓗᐊᖅᐸᑕ ᖄᖏᐅᑎᓯᒪᔪᓄᑦ ᐃᓕᔭᐅᓂᐊᖅᑐᑦ 

0.5−ᒥᑦ ᐊᖑᓴᓪᓗᕐᒥᑦ, ᑲᑎᖦᖢᒋᑦ ᐊᖑᓇᓱᒃᑕᐅᔪᓐᓇᖅᑐᑦ ᒥᒃᖠᒋᐊᖅᑕᐅᓂᐊᖅᐳᑦ 

0.5−ᒥᑦ ᑕᐃᓐᓇᐅᑎᓪᓗᒍ, ᑎᑎᕋᖅᑕᐅᓯᒪᐃᓐᓇᕐᓂᐊᖅᖢᓂᓗ ᓇᓐᓄᒃᑕᐅᓯᒪᔪᑦ 

ᖃᐅᔨᓴᕐᕕᖓᓂ ᒥᒃᖠᒋᐊᖅᑕᐅᕌᕐᔪᒃᑐᓂᑦ.  ᐲᔭᐃᕝᕕᐅᓕᕐᓂᐊᖅᐳᑦ ᐊᑎᖅᑕᓛᒥᒃ 

ᐊᑎᖅᑕᕕᓂᕐᒥᓪᓘᓐᓃᑦ ᓇᓐᓄᒃᑕᐅᔪᖃᒃᑲᓐᓂᖅᐸᑦ ᓇᓕᒧᓕᖅᑎᓪᓗᒍ ᐊᖑᓴᓪᓗᕐᒧᑦ 

ᒥᒃᖠᒋᐊᖅᑕᐅᔪᒧᑦ ᐅᕝᕙᓘᓐᓃᑦ ᐊᕐᕌᒍ ᓇᓐᓄᒃᑕᐅᔪᑦ ᐊᒥᐊᒃᑯᓯᒪᒃᐸᑕ, 0.5 ᐊᒥᐊᒃᑯᖏᑦ 

ᐲᖅᑕᐅᓂᐊᖅᐳᑦ ᑲᑎᑕᐅᓯᒪᔪᓂᑦ ᐊᒥᐊᒃᑯᖏᓐᓂᑦ. 

5. ᖁᕝᕙᕆᐊᕈᑎᑦ

5.1. ᐊᒥᐊᒃᑯᖏᑦ ᐊᑐᖅᑕᐅᔪᓐᓇᑐᐃᓐᓇᕆᐊᓖᑦ ᖃᓄᑐᐃᓐᓇᖅ ᑐᖁᑕᐅᓯᒪᔪᑦ 

ᑲᒪᒋᔭᐅᖁᓪᓗᒋᑦ, ᐅᑯᐊᓗ ᐱᔮᖅᑯᒻᒨᙱᑦᑐᖅ, ᒪᓕᒐᕐᒥᒃ ᓱᕋᐃᓪᓗᑎᒃ, ᐊᒻᒪ DLPKs. 

5.2. ᓄᓇᓕᖕᓂ ᖄᖏᐅᑎᓯᒪᔪᖃᖅᐸᑦ, ᑕᒪᕐᒥᒃ ᓄᓇᓕᖕᓂ ᐊᒥᐊᒃᑯᒋᔭᐅᔪᑦ 

ᐊᑐᖅᑕᐅᓯᑲᐅᑎᒋᓂᐊᖅᐳᑦ ᓇᓐᓄᒃᑕᐅᓯᒪᔪᑦ ᖃᐅᔨᓴᕐᕕᖓᓂ ᐊᖏᒡᓕᒋᐊᖅᑎᑦᑐᒪᓪᓗᒍ 

ᓄᓇᓕᖕᓂ ᐊᖑᓇᓱᒃᑕᐅᔪᓐᓇᕐᓂᐊᖅᑐᑦ ᐊᕐᕌᒍᒃᐸᑦ.  

5.3. ᐊᒥᐊᒃᑯᖏᑦ ᓇᓗᓇᐃᖅᑕᐅᖃᑦᑕᖅᐳᑦ ᓇᓅᖃᑎᒌᓄᑦ ᐊᒻᒪ ᐊᑐᖅᑕᐅᔪᓐᓇᙱᖦᖢᑎᒃ 

ᐊᓯᖏᓐᓄᑦ ᓇᓅᖃᑎᒌᒃᑲᓐᓂᖅᑐᓄᑦ. 

5.4. ᓇᓅᖃᑎᒌᑦ ᐊᒥᐊᒃᑯᖏᑦ ᑲᑎᑕᐅᔪᓐᓇᖅᐳᑦ ᑲᑎᓪᓗᒋᑦ ᐊᖑᓇᓱᒃᑕᐅᔪᓐᓇᖅᑐᑦ 

ᓇᓗᓇᐃᖅᑕᐅᓚᐅᙱᓐᓂᖏᓐᓂᒃ. ᑕᒪᓐᓇ ᐃᓚᖃᑐᐃᓐᓇᕆᐊᓕᒃ ᓇᓅᖃᑎᒌᓂ 

ᓇᐃᓴᖅᑕᐅᓯᒪᔪᑦ ᐱᓕᕆᐊᖑᓂᕐᒥᒃ ᑭᖑᓪᓕᐹᕐᒥᓗ ᐅᓄᕐᓂᖏᑦ ᒥᒃᓴᐅᓯᖅᑕᐅᓯᒪᔪᑦ 

ᐱᓕᕆᐊᖑᕙᓪᓕᐊᓕᖅᖢᑎᒃ. ᐃᓚᖏᓐᓂ ᐱᓕᕆᐊᖑᔪᓂ, ᐱᐊᓂᒃᓯᒪᔪᑦ ᐱᔭᕇᖅᑕᐅᔪᓪᓗ 

ᐊᖑᓇᓱᒃᑕᐅᔪᓄᑦ ᐊᑦᑕᕐᓇᕋᔭᕐᒪᖔᑦ ᖃᐅᔨᓴᕐᓂᖅ ᐱᓕᕆᐊᖑᓇᔭᖅᑐᖅ, ᓄᓇᕗᒻᒥ 

ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓪᓘᓐᓃᑦ ᐊᓯᔾᔨᖅᓯᖁᔨᑐᐃᓐᓇᕆᐊᓖᑦ ᑲᑎᓪᓗᒋᑦ 

ᐊᖑᓇᓱᒃᑕᐅᔪᓐᓇᖅᑐᑦ ᐊᓯᖏᓐᓄᑦ ᐊᐅᓚᑦᑎᓂᐅᔪᓄᑦ ᐱᔾᔪᑎᖃᕐᓗᑎᒃ. ᑖᒃᑯᓇᙵᑦ 

ᐱᔾᔪᑕᐅᔪᓂ, ᐊᒥᐊᒃᑯᖏᑦ ᐱᑕᖃᕈᓐᓃᖅᑎᑕᐅᓯᒪᔪᑦ. 

ᐊᒥᐊᒃᑯᖏᑦ ᑲᑎᑕᐅᖃᑦᑕᖅᐳᑦ ᓇᓗᓇᐃᖅᓯᒪᓪᓗᓂ ᐃᓚᖓᓂ ᓄᑖᖅ ᑲᑎᖦᖢᒋᑦ ᐊᖑᓇᓱᒃᑕᐅᔪᓐᓇᖅᑐᑦ 

ᐊᑐᓕᖅᑎᑕᐅᓚᐅᖅᑎᓪᓗᒍ, ᐊᒻᒪ ᖃᖓᑐᐃᓐᓇᖅ ᓇᓐᓄᒐᓱᖕᓇᐅᑎᓪᓗᒍ: 

5.5. ᐊᒥᐊᒃᑯᖏᑦ ᑲᑎᑕᐅᔪᓐᓇᖅᐳᑦ ᐊᖑᓴᓪᓗᕐᓄᑦ ᐊᕐᓇᓪᓗᕐᓄᓪᓗ. 

5.6. ᐊᒥᐊᒃᑯᖏᑦ ᑲᑎᑕᐅᓚᐅᖅᐳᑦ ᐊᑐᖅᑕᐅᓯᒪᙱᑦᑐᓄᑦ ᐊᑐᓕᖁᔭᐅᔪᓄᑦ ᑰᑕᒧᑦ 

ᑲᑎᓪᓗᒋᓪᓘᓐᓃᑦ ᐊᖑᓇᓱᒃᑕᐅᔪᓐᓇᖅᑐᑦ. 

5.6.1. ᓄᓇᓕᖕᓂ ᐊᑐᓕᖁᔨᓯᒪᒍᑎᒃ ᑰᑕᒥᒃ ᐱᑕᖃᙱᓐᓂᐅᔪᒥ, ᑲᑎᓪᓗᒋᓪᓗ 

ᓇᓐᓄᒐᓱᒃᑕᐅᔪᓐᓇᖅᑐᑦ ᐱᑕᖃᙱᒃᑯᓂ, ᓄᓇᓕᖕᒥᐅᑦ ᑰᑕᖓ 

ᑐᖅᑯᖅᑕᐅᓇᔭᖅᑐᖅ ᐊᕐᕌᒍᕆᓛᖅᑕᑦᑎᓐᓄᑦ. ᖁᕝᕙᕆᐊᕈᑎᖏᑦ 

ᑲᑎᑕᐅᔪᓐᓇᙱᑦᑐᑦ ᓄᓇᓕᖕᓂ ᑲᑎᓪᓗᒋᑦ ᐊᖑᓇᓱᒃᑕᐅᔪᓐᓇᖅᑐᑦ, 

ᐊᑐᓕᖁᔭᐅᔪᓪᓘᓐᓃᑦ ᑰᑕᐃᑦ, ᖃᐅᔨᔭᐅᓂᖏᑦ ᖄᖏᐅᑎᓂᖏᓪᓘᓐᓃᑦ 

ᓇᓐᓄᒃᑕᐅᔪᑦ, ᐊᕐᓇᓪᓘᒐᓗᐊᕈᑎᒃ ᐊᖑᓴᓪᓘᒐᓗᐊᕈᑎᒡᓘᓐᓃᑦ ᓄᓇᓕᖕᓂ 

ᑕᒪᒃᑭᖅᖢᒋᑦ ᓇᓐᓄᒃᑕᐅᔪᑦ.  

5.6.2. ᐊᒥᐊᒃᑯᖏᑦ ᑲᑎᑕᐅᔪᓐᓇᙱᑦᑐᑦ ᐊᕐᓇᓪᓗᐃᑦ 50 ᐳᓴᓐᒥ ᐊᖏᓂᖅᓴᐅᒍᑎᒃ 

ᐊᑐᓕᖁᔭᐅᓯᒪᔪᒥ ᑰᑕᒥ. 

5.6.3. ᐊᕐᓇᓪᓗᐃᑦ ᐊᒥᐊᒃᑯᖏᑦ ᑲᑎᑕᐅᔪᓐᓇᖅᑐᑦ 50 ᐳᓴᓐᒥ ᑲᑎᓪᓗᒋᑦ 

ᐊᖑᓇᓱᒃᑕᐅᔪᓐᓇᖅᑐᑦ ᐅᕝᕙᓘᓐᓃᑦ ᐊᑐᓕᖁᔭᐅᔪᑦ ᑰᑕᑦ, ᓇᓕᐊᑐᐃᓐᓇᖅ 

ᒥᑭᓐᓂᖅᓴᐅᒃᐸᑦ. 

5.7. ᐊᒥᐊᒃᑯᖃᙱᑦᑐᑦ ᐊᔪᕐᓇᙱᑉᐳᑦ ᐊᒻᒪ ᑭᒡᒐᖅᑐᐃᓪᓗᓂ ᓇᓄᐃᑦ ᐅᓄᕐᓂᖏᓐᓂᒃ 

ᐲᖅᑕᐅᓚᐅᖅᑐᓂᑦ ᓇᓅᖃᑎᒃᑲᓐᓂᖏᓐᓂᒃ ᖄᖏᐅᑎᓯᒪᔪᓂᑦ ᓄᓇᓕᖕᓂ 

ᑰᑕᙳᖁᔭᐅᔪᒥᑦ, ᓇᓕᐊᑐᐃᓐᓇᕐᓘᓐᓃᑦ ᐊᑐᒐᒃᓴᐅᒍᓂ. 

5.8. ᐊᒥᐊᒃᑯᖏᑦ ᑭᐳᒃᑕᐅᔪᓐᓇᖅᐳᑦ ᓄᓇᓕᐅᖃᑎᒌᓂᑦ ᐊᔾᔨᖓᓂ ᓇᓅᖃᑎᖏᓐᓂ. 

5.8.1. ᓄᓇᓖᑦ ᑖᒃᑯᓂᖓᑦᑕᐃᓐᓇᖅ ᓇᓅᖃᑎᒌᒃᑲᓐᓂᑦᑐᓂᑦ ᐊᖑᓇᓱᒃᐸᒃᑐᑦ 

ᐊᒥᐊᒃᑯᖏᓐᓂᒃ ᑭᐳᒃᑎᑦᑐᓐᓇᖅᐳᑦ ᐱᔭᕆᐊᖃᖅᐸᑦ ᐅᑎᖅᑎᑕᐅᖁᓪᓗᒍ 

ᑰᑕᒋᖁᔭᐅᔪᓕᒫᑦᑎᐊᑦ ᒥᒃᖠᒋᐊᖅᑕᐅᙱᖔᕐᓗᑎᒃ ᓄᓇᓕᖕᓂ 

ᐊᒥᐊᒃᑯᑕᖃᙱᑉᐸᑦ ᖄᖏᐅᑎᓯᒪᔪᓄᑦ ᐃᓕᔭᐅᓂᐊᖅᑐᓂᑦ. ᐱᓕᕆᐊᖑᓕᖅᑐᖅ 

ᐊᒥᐊᒃᑯᖏᓐᓂᒃ ᑭᐳᒃᑎᓐᓂᐊᖅᑐᓄᑦ ᓄᓇᓕᖕᓂ ᑲᒪᒋᔭᐅᓕᕐᓂᐊᖅᐳᖅ. 

5.8.2. ᓄᓇᓕᖕᓂ ᐊᒥᐊᒃᑯᖏᓐᓂᒃ ᐊᑐᕈᒪᔪᓂᑦ ᑐᒃᓯᕋᕆᐊᖃᖅᐳᑦ ᐊᕐᕌᒍᑕᒫ 

ᑰᑕᙳᖁᔭᐅᔪᓂᑦ ᐅᓄᖅᓯᒋᐊᖅᑕᐅᖁᓪᓗᒋᑦ ᐊᖏᖅᑕᐅᓗᓂᓗ ᐊᕕᒃᑐᖅᓯᒪᔪᑦ 

ᐆᒪᔪᕐᓂᐊᖅᑎᖏᓐᓂᒃ.  ᓄᓇᕗᑦ ᒐᕙᒪᒃᑯᑦ ᓇᓗᓇᐃᔭᐃᓂᐊᖅᐳᑦ 

ᓇᓗᓇᐃᖅᓯᓗᑎᒡᓗ ᐊᒥᐊᒃᑯᒋᔭᐅᔪᑦ ᖃᔅᓯᐅᓂᖏᓐᓂᒃ. 

6. ᑰᑕᙳᖁᔭᐅᔪᑦ ᐋᖅᑭᒋᐊᖅᑕᐅᔪᑦ

6.1. ᒥᒃᖠᒋᐊᖅᑕᐅᓕᖃᑦᑕᖅᐳᑦ ᖄᖏᐅᑎᓯᒪᔪᑦ ᐊᒥᐊᒃᑯᑕᖃᙱᒃᑳᖓᑦ ᖄᖏᐅᑎᔪᓄᑦ 

ᐃᓕᔭᐅᓂᐊᖅᑐᓂᑦ. 

6.2.  ᓄᓇᓖᑦ ᓴᐳᔾᔭᐅᖁᓪᓗᒋᑦ ᐊᕐᕌᒍᒐᓴᖕᓄᑦ ᒥᒃᖠᒋᐊᖅᑕᐅᕙᒃᑐᑦ ᐅᕝᕙᓘᓐᓃᑦ 

ᓇᓐᓄᒐᒃᓴᖃᕈᓐᓃᖅᐸᒃᑐᑦ ᖄᖏᐅᑎᑲᑕᐃᓐᓇᕐᓂᖏᓐᓄᑦ, 1:1 ᐋᖅᑭᒃᓯᒪᔪᖅ 

ᐋᖅᑭᒋᐊᕈᑕᐅᕗᖅ ᐅᑎᖅᑎᑕᐅᔪᓐᓇᖁᓪᓗᒍ ᑕᒪᒃᑭᕐᓗᒍ ᑲᑎᖦᖢᒋᑦ 

ᐊᖑᓇᓱᒃᑕᐅᔪᓐᓇᖅᑐᑦ.  ᑰᑕᙳᖁᔭᐅᔪᑦ ᐱᑕᖃᕈᓐᓃᖅᑎᑕᐅᓂᐊᖅᐳᑦ 

ᐊᒥᐊᒃᑯᖃᙱᑦᑐᓄᑦ ᐊᒻᒪ ᑰᑕᖏᑦ ᒥᒃᖠᒋᐊᖅᑕᐅᔪᑦ ᐅᑎᖅᑎᑦᑎᔪᓐᓇᙱᑉᐳᑦ ᑲᑎᖦᖢᒋᑦ 

ᐊᖑᓇᓱᒃᑕᐅᔪᓐᓇᖅᑐᓂᑦ. 

6.3. ᐊᒥᐊᒃᑯᖃᙱᑦᑐᑦ ᖃᔅᓯᐅᓂᖏᑦ ᒪᓕᒃᖢᒋᑦ, ᑰᑕᙳᖁᔭᐅᔪᓂᑦ 

ᒥᒃᖠᒋᐊᖅᑕᐅᔪᖃᐃᓐᓇᑐᐃᓐᓇᕆᐊᓕᒃ ᐊᒥᐊᒃᑯᖏᑦ ᐅᑎᖅᑎᑕᐅᔪᓐᓇᖁᓪᓗᒋᑦ 

ᐱᑕᖃᙱᑦᑐᒧᑦ ᐊᒻᒪ ᐋᖅᑭᒋᐊᖅᑕᐅᓗᓂ ᐊᑕᖏᕐᓗᒍ ᑲᑎᖦᖢᒋᑦ 

ᐊᖑᓇᓱᒃᑕᐅᔪᓐᓇᖅᑐᑦ. 

ᒥᒃᖠᒋᐊᖅᑕᐅᖃᑦᑕᖅᐳᑦ ᑰᑕᙳᖁᔭᐅᔪᑦ ᐊᒻᒪ ᐊᒥᐊᒃᑯᖏᓐᓂᒃ ᐊᐅᓚᑕᐅᖃᑦᑕᖅᐳᑦ ᐅᑯᐊ: 

6.4. ᐋᖅᑭᒋᐊᖅᑕᐅᓯᒪᔪᑦ ᐊᕐᓇᓪᓗᐃᑦ ᖄᖏᐅᑎᔾᔪᑎᔭᐅᔪᑦ: 

6.4.1. ᓄᓇᓕᖕᓂ 50-ᐳᓴᓐ ᐅᖓᑖᓂ ᐊᕐᓇᓪᓗᖕᓂᑦ ᓇᓐᓄᒃᑕᐅᔪᖃᖅᐸᑦ 

ᑰᑕᙳᖁᔭᐅᔪᒥᑦ, ᐊᕐᕌᒍ ᑰᑕᙳᖁᔭᐅᔪᑦ ᒥᒃᖠᒋᐊᖅᑕᐅᓂᐊᖅᐳᑦ ᐊᕐᓇᓪᓗᐃᑦ 

ᐊᒥᐊᒃᑯᖏᑦ ᓈᒻᒪᙱᑉᐸᑕ ᖄᖏᐅᑎᓯᒪᔪᓄᑦ ᐃᓕᔭᐅᓂᐊᖅᑐᓄᑦ. ᐊᕐᕌᒍ 

ᑰᑕᖏᑦ ᒥᒃᖠᒋᐊᖅᑕᐅᓂᐊᖅᐳᑦ ᐊᕐᓇᓪᓗᐃᑦ ᖃᔅᓯᐅᓂᖏᑦ ᖄᖏᐅᑎᓯᒪᔪᑦ 

ᐊᒥᐊᒃᑯᖏᓐᓄᓪᓗ ᐃᓕᔭᐅᙱᓪᓗᑎᒃ.  ᒥᒃᖠᒋᐊᖅᑕᐅᔪᑦ ᐊᕐᓇᓪᓗᐃᑦ 

ᐃᓚᖏᓐᓂᒃ ᐊᒃᑐᐃᓂᐊᖅᐳᑦ ᐊᕐᕌᒍ ᑰᑕᖏᓐᓂᒃ. 

6.5. ᐋᖅᑭᒋᐊᖅᑕᐅᓯᒪᔪᑦ ᐊᖑᓴᓪᓗᐃᑦ ᖄᖏᐅᑎᔾᔪᑎᔭᐅᔪᑦ: 

6.5.1. ᓇᓐᓄᒃᑕᐅᔪᑦ ᖄᖏᑎᓯᒪᔾᔪᑎᒍᑎᒃ ᑰᑕᒋᖁᔭᐅᔪᒥ ᐅᕝᕙᓘᓐᓃᑦ ᑲᑎᓪᓗᒋᑦ 

ᐊᖑᓇᓱᒃᑕᐅᔪᓐᓇᖅᑐᑦ, ᐊᕐᓇᓪᓗᐃᓪᓗ ᓇᓐᓄᒃᑕᐅᔪᑦ 50 ᐳᓴᓐ 

ᑐᖔᓃᓪᑎᓪᓗᒋᑦ, ᖄᖏᐅᑎᔾᔪᔾᔭᐅᔪᑦ ᐊᖑᓴᓪᓗᓂ ᐱᓕᕆᐊᖑᓚᐅᖅᑐᖅ. 

ᑐᒃᓯᕋᐅᑕᐅᔪᑦ ᖁᕝᕙᕆᐊᕈᑎᒃᓴᑦ ᐊᑭᓕᐅᑕᐅᙱᒃᑲᓗᐊᖅᖢᑎᒃ 

ᖄᖏᐅᑕᐅᔪᓄᑦ, ᒥᒃᖠᕚᓪᓕᕐᓂᐅᔪᑦ ᓇᓕᒧᑦᑐᑦ ᐅᖓᑕᐅᔾᔭᐅᓂᖏᓐᓂᒃ 

ᐊᖑᓴᓪᓗᓂᒃ ᐊᑐᖅᑕᐅᓇᔭᖅᑐᑦ ᐊᕐᕌᒍᕆᓛᖅᑕᑦᑎᓐᓂ ᐊᑐᓕᖁᔭᐅᔪᒥ ᑰᑕᒥ. 

6.6. ᐋᖅᑭᒋᐊᖅᑕᐅᓯᒪᔪᑦ ᑲᑎᖅᓱᖅᓯᒪᔪᓂ ᐊᖑᓴᓪᓗᓂ ᐊᕐᓇᓪᓗᓂᒡᓗ ᖄᖏᐅᑎᔾᔪᑎᔭᐅᔪᓂ: 

6.6.1. ᐊᕐᓇᓪᓗᐃᑦ ᓇᓐᓄᒃᑕᐅᔪᑦ ᓇᑉᐸᖓᓃᑎᓪᓗᒋᑦ ᐊᑐᓕᖁᔭᐅᔪᒥ ᑰᑕᒥ 

ᑲᑎᑎᓚᐅᕐᓗᒋᓪᓗ ᖃᔅᓯᐅᓂᖏᑦ ᓇᓐᓄᒃᑕᐅᔪᓕᒫᑦ (ᐊᖑᓴᓪᓗᐃᑦ ᐊᕐᓇᓪᓗᐃᓪᓗ 

ᑲᑎᙵᓪᓗᑎᒃ) ᖄᖏᐅᑎᓯᒪᓂᖏᓐᓄᑦ ᐊᑐᓕᖁᔭᐅᔪᖅ ᑰᑕ, 

ᒥᑭᒡᓕᒋᐊᖅᑎᑦᑎᓂᕐᒥᒃ ᐊᕐᕌᒎᓛᖅᑐᒥ ᐊᑐᓕᖁᔭᐅᔪᓂ ᑰᑕᓂ 

ᐊᑐᖅᑕᐅᖃᑦᑕᕐᓂᐊᖅᑐᖅ ᐊᑐᓂ ᐊᕐᓇᓪᓗᓄᑦ ᐊᖑᓴᓪᓗᕐᓄᓪᓗ ᒪᓕᒡᓗᑎᒃ 

ᖃᔅᓯᐅᓂᖏᑦ ᓇᓐᓄᒃᑕᐅᔪᑦ. 

7. ᐊᓯᔾᔨᕈᓐᓇᖅᑐᑦ ᓂᕕᙵᑖᑦ

“ᐊᓯᔾᔨᕈᓐᓇᖅᑐᑦ ᓂᕕᙵᑖᑦ” ᓂᕕᙵᑖᒃᑲᓐᓂᐅᓪᓗᑎᒃ ᓴᓂᕐᕙᒃᑕᐅᓯᒪᔪᑦ ᐊᕕᒃᑐᖅᓯᒪᔪᓂ 

ᐆᒪᔪᓕᕆᔨᕐᔪᐊᒃᑯᓐᓂ. ᑖᒃᑯᐊ ᐊᓯᔾᔨᕈᓐᓇᖅᑐᑦ ᓂᕕᙵᑖᑦ ᐊᐅᓚᑕᐅᔪᓐᓇᖅᐳᑦ 1:1−ᒧᑦ ᑎᑭᓪᓗᒍ ᑭᓲᓂᖏᑦ 

ᖃᔅᓯᐅᓂᖏᑦ, ᐊᕕᒃᑐᖅᓯᒪᔪᓂ ᐆᒪᔪᓕᕆᔨᕐᔪᐊᒃᑯᓐᓄᑦ ᐃᓱᒪᖅᓲᑕᐅᓗᓂ.  ᓴᓂᕐᕙᒃᑕᐅᒃᐸᑕ ᐊᕕᒃᑐᖅᓯᒪᔪᑦ 

ᐆᒪᔪᓕᕆᔨᕐᔪᐊᒃᑯᖏᓐᓂ, ᐃᓚᔭᐅᓕᖃᑦᑕᖅᐳᑦ ᑲᑎᖦᖢᒋᑦ ᐊᕐᕌᒍᓕᒫᖅ ᓴᓂᕐᕙᒃᑕᐅᔪᓄᑦ ᓄᓇᓕᖓᓄᑦ 

ᑕᐃᑲᓂ ᐊᕐᕌᒍᖓᓂ. 

7.1. ᐊᑐᖅᑕᐅᖏᑦᑐᑦ ᐊᓯᔾᔨᕈᓐᓇᖅᑐᑦ ᓂᕕᙵᑖᑦ ᑲᑎᑕᐅᖃᑦᑕᖅᐳᑦ ᐊᒥᐊᒃᑯᒋᔭᐅᔪᑦ 

ᐊᖑᑦ/ᐊᕐᓇᖅ ᓴᓂᕐᕙᒃᑕᐅᑎᓪᓗᒋᑦ. 

7.2. ᐊᓯᔾᔨᕈᓐᓇᖅᑐᑦ ᓂᕕᙵᑖᑦ, ᓴᓂᕐᕙᒃᑕᐅᔭᕌᖓᒥᒃ ᐊᕕᒃᑐᖅᓯᒪᔪᑦ 

ᐆᒪᔪᓕᕆᔨᕐᔪᐊᒃᑯᖏᓐᓂ, ᓴᖅᑭᑎᑦᑎᔭᕆᐊᖃᙱᑉᐳᑦ ᐊᕐᓇᓪᓗᐃᑦ ᐃᓚᖏᑦ 50-ᐳᓴᓐᒥᑦ 

ᖄᖏᐅᑎᔪᑦ. 

ᐅᐃᒍᐊᕈᓯᖅ 2 

ᐊᐅᓚᑦᑎᕕᖃᕐᓂᖅ ᓄᓇᕗᒻᒥ ᓇᓐᓄᒃᑕᐅᔪᓂ 1:1 ᐱᓕᕆᔾᔪᑎᖏᓐᓂᒃ: 

ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᑭᒃᑯᑐᐃᓇᓂᒃ ᑲᑎᒪᓂᖃᖅᑎᑦᑎᑎᓪᓗᒋᑦ ᓄᓇᕗᒻᒥ ᓇᓄᕐᓂ 

ᐊᐅᓚᑦᑎᖃᑎᒌᖕᓂᕐᒧᑦ ᐸᕐᓇᐅᑎᒥᒃ, ᓱᕐᕌᙱᑦᑐᓂ ᐃᓱᒫᓗᑕᐅᔪᖃᓚᐅᖅᑐᖅ ᓄᓇᓕᖕᒥᐅᓂ ᐊᒻᒪ ᐃᓄᐃᑦ 

ᑲᑐᔾᔨᖃᑎᒌᖏᓐᓂ ᐱᔾᔪᑎᖃᖅᖢᑎᒃ ᒪᕐᕉᖕᓂ ᐊᖑᓴᓪᓗᕐᓂ ᐊᕐᓇᓪᓗᖕᓄᑦ ᓇᓐᓄᒃᑕᐅᔪᓄᑦ ᑭᓲᓂᖏᓐᓄᑦ 

ᐱᑕᖃᕇᖅᑐᓂᓪᓗ ᐊᓯᔾᔨᕈᓐᓇᕐᓂᖃᖅᑐᓂ ᑰᑕᓕᕆᔾᔪᑎᓂᒃ. ᓄᓇᓖᑦ ᐊᑐᖁᔨᓚᐅᖅᑐᑦ ᓇᓖᕌᒐᒃᓴᓂᒃ 

ᓇᓕᒧᒌᒃᑐᓂ ᓇᓐᓄᒃᑕᐅᔪᓄᑦ ᑭᓲᓂᖏᓐᓄᑦ ᓱᒋᐊᕐᓂᑭᓐᓂᖅᓴᐅᓗᑎᒡᓗ ᐅᖓᑕᐅᔾᔨᔭᐅᔪᓄᑦ ᐊᕐᓇᓪᓗᓄᑦ.  

ᑭᐅᔾᔪᑕᐅᓚᐅᖅᑐᓂ ᑐᓐᓂᖅᑯᑕᐅᔪᓂ ᓄᓇᕗᒻᒥᐅᓂ, ᐱᕕᖃᖅᑎᑦᑎᔪᓐᓇᕐᓗᑎᒃ ᐃᓱᒫᓗᑕᐅᔪᓂ, ᓄᓇᕗᑦ 

ᒐᕙᒪᖓ, ᐊᕙᑎᓕᕆᔨᒃᑯᑦ ᐊᑐᖁᔨᓯᒪᔪᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᐊᓯᔾᔨᖅᓯᖁᔨᓪᓗᑎᒃ 

ᓇᓐᓄᒃᑕᐅᔪᓐᓇᖅᑐᑦ ᑭᓲᓂᖏᑕ ᖃᔅᓯᐅᓂᖏᑦ ᐊᑕᐅᓯᕐᒥ ᐊᕐᓇᓪᓗᕐᒥ ᐊᖑᓴᓪᓗᕐᓄᑦ (1:1 ᑭᓲᓂᖏᑕ 

ᖃᔅᓯᐅᓂᖏᑦ) ᓇᓅᖃᑎᒌᓕᒫᓄᑦ ᓄᓇᕗᒻᒥ ᓄᓇᓕᖏᓐᓂ. ᐱᓕᕆᐊᖃᕆᐊᖃᒃᑲᓐᓂᕐᓂᕐᒥᒃ ᐃᓱᒫᓗᑕᐅᔪᓂ 

ᐃᓱᒪᒋᔭᐅᔪᓂ ᓱᒋᐊᕐᓂᑭᓐᓂᖅᓴᓂᒃ ᐊᕐᓇᓪᓗᖕᓄᑦ ᐅᖓᑕᐅᔾᔭᐅᓯᒪᔪᓄᑦ, ᐊᕙᑎᓕᕆᔨᒃᑯᑦ ᑐᒃᓯᕋᖅᑐᖅ 

ᐃᓇᖏᐅᑎᔪᒃᓴᓂ ᐊᓯᔾᔨᕈᓐᓇᕐᓂᕐᓂᒃ ᑰᑕᓕᕆᔾᔪᑕᐅᔪᒥ ᐊᔪᕐᓇᙱᓐᓂᖅᓴᓂ ᑐᑭᓯᓇᑦᑎᐊᕐᓂᖅᓴᓂᒡᓗ 

ᖁᕝᕙᕆᐊᕈᑎᒃᓴᓂ ᓇᐃᓴᐃᔾᔪᑎᓂᒃ ᓇᓗᓇᐃᖅᓯᓂᕐᒧᑦ ᐊᒥᐊᒃᑯᖏᓐᓂᒃ ᑲᑎᖅᓱᖅᑕᐅᖃᑦᑕᖅᑐᓂᒃ, 

ᐊᒥᐊᒃᑯᖏᓐᓂ ᐊᑐᓕᖅᑎᑦᑎᓂᕐᒥᒃ, ᐋᕿᒋᐊᕈᑎᓂᒡᓗ ᐊᑐᓕᖁᔨᓂᕐᒧᑦ ᐱᔭᐅᔪᓂ ᑰᑕᓂᒃ ᓴᖅᑭᓯᒪᔪᓂ 

ᐅᖓᑕᐅᔾᔨᔾᔪᑕᐅᓯᒪᔪᓂ.   

ᐊᐅᒍᔅᑎ 26, 2019−ᒥ ᒥᓂᔅᑕ ᐊᕙᑎᓕᕆᔨᒃᑯᓐᓄᑦ ᐊᖏᕈᑎᖃᓚᐅᖅᑐᖅ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ 

ᑲᑎᒪᔨᖏᑦᑕ ᐃᓱᒪᓕᐊᕆᔭᖏᓐᓂᒃ ᐱᕕᖃᖅᑎᑦᑎᔪᒪᓪᓗᑎᒃ 1:1 ᓇᓐᓄᒃᑕᐅᔪᓕᒫᓄᑦ ᑭᓲᓂᖏᑕ ᖃᔅᓯᐅᓂᖏᑦ, 

ᐅᑐᐱᕆ 4, 2019−ᒥᓗ ᒥᓂᔅᑕ ᐊᖏᕈᑎᖃᓚᐅᖅᑐᖅ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦᑕ 

ᐃᓱᒪᓕᐊᕆᔭᖏᓐᓂᒃ ᐊᖏᕈᑎᖃᕐᓂᕐᒥᒃ ᐊᐅᓚᑦᑎᔾᔪᑕᐅᓚᐅᑲᖕᓂᐊᖅᑐᓂᒃ 1:1 ᓇᓐᓄᒃᑕᐅᔪᓕᒫᓄᑦ 

ᑭᓲᓂᖏᑕ ᖃᔅᓯᐅᓂᖏᓐᓂᒃ ᓄᑖᒃᑯᑦ ᐊᑐᕈᓐᓇᖅᑐᑦ ᐊᒥᐊᒃᑯᖏᓐᓂ ᖃᐅᔨᓴᕈᑎᒃᑯᑎᒍᑦ.  

ᐊᓯᔾᔨᕐᓂᐅᓪᓗᐊᑕᖅᑐᑦ ᓇᓄᕐᓂ ᐊᐅᓚᑦᑎᓂᕐᒥᒃ ᐊᒃᑐᐊᓂᖃᖅᑐᑦ 1:1 ᓇᓐᓄᒃᑕᐅᔪᓕᒫᓄᑦ ᑭᓲᓂᖏᑕ 

ᖃᔅᓯᐅᓂᖏᑦ ᐊᒻᒪ ᓄᑖᙳᕆᐊᖅᓯᒪᔪᒥ ᐊᑐᕈᓐᓇᖅᑐᑦ ᐊᒥᐊᒃᑯᖏᓐᓂ ᖃᐅᔨᓴᕈᑎ ᐃᒪᐃᓕᖓᕗᑦ:  

 1:1 ᐊᖑᓇᓱᖕᓂᕐᒧᑦ ᐊᑐᖅᑕᐅᖃᑦᑕᖅᑐᖅ ᐱᒋᐊᕐᓂᐊᖅᑐᖅ 2019/2020 ᓇᓐᓄᒐᓱᖕᓇᒧᑦ

ᐱᑕᖃᕇᖅᑐᓂᒡᓗ ᑲᑎᓪᓗᒋᑦ ᓄᓇᓕᖕᓂ ᐊᕐᕌᒍᑕᒫᑦ ᓴᓂᕐᕙᒃᑕᐅᔪᑦ ᐊᕕᒃᑐᖅᑕᐅᓂᐊᖅᑐᑦ

ᒪᕐᕈᐃᓕᖅᑲᖓᓗᑎᒃ ᓇᓗᓇᐃᖅᓯᓂᕐᒧᑦ 1:1 ᑭᓲᓂᖏᑦ ᖃᔅᓯᐅᓂᖏᓐᓂᑦ ᐊᑐᓂ ᓄᓇᓕᖕᓄᑦ.

o ᐊᕐᕌᒍᓕᒫᖅ ᓴᓂᕐᕙᒃᑕᐅᔪᑦ ᐊᓯᔾᔨᕐᓂᐊᖅᐳᑦ ᓄᑖᒥᒃ ᐱᔪᒪᓂᖃᕈᑎᒃ ᑖᒃᑯᓇᖓᑦ ᑲᑎᓪᓗᒋᑦ

ᐊᖑᓇᓱᒃᑕᐅᔪᓐᓇᖅᑐᓂ.

 ᓄᓇᓖᑦ ᐊᑐᕈᓐᓇᖅᑎᑕᐅᙱᑦᑐᑦ ᓇᑉᐸᖏᓐᓂᒃ ᐊᕐᕌᒍᓕᒫᖅᓯᐅᑎᓂ ᓂᕕᖓᑖᓂᒃ

ᓴᓂᕐᕙᒃᑕᐅᓯᒪᔪᓂ ᐊᕐᓇᓪᓗᖕᓄᑦ ᓇᓐᓄᒃᑕᐅᔪᓄᑦ.

ᓄᓇᕗᑦ ᒐᕙᒪᖓ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ RM002-2020 

 ᓄᓇᓖᑦ ᓂᕈᐊᖅᖠᕈᓐᓇᖅᑐᑦ ᐊᑐᕈᓐᓇᕐᓂᖏᓐᓂᒃ ᐊᕐᕌᒍᓕᒫᖅᓯᐅᑎᓂ ᓴᓂᕐᕙᒃᑕᐅᓯᒪᔪᓂ

ᓂᕕᖓᑖᓂᒃ ᐊᖑᓴᓪᓗᕐᓄᑦ ᓇᓐᓄᒐᒃᓴᓄᑦ.

 ᐅᖓᑕᐅᔾᔨᓃᑦ ᓇᓄᕐᓂ ᐱᔾᔪᑎᖃᕋᔭᖅᑐᑦ ᑰᑕᐅᑉ ᒥᒃᖠᒋᐊᕐᓂᖏᓐᓂᒃ ᓇᓕᒧᓪᓗᑎᒃ ᓇᓐᓄᒃᑕᐅᔪᑦ

ᐅᖓᑕᐅᔾᔨᔾᔪᑕᐅᔪᑦ.

 ᓴᓂᕐᕙᑦᑕᐅᓯᒪᔪᓕᒫᑦ ᑰᑕᐃᑦ ᐊᓪᓗᐃᑦᑕᕈᓂ ᓈᓴᐃᓗᑎᒃ 1−ᒥ ᐊᓪᓗᐃᑦᑕᕐᓗᑎᒃ

ᐊᖑᓴᓪᓗᖃᕐᓂᖅᓴᐅᓇᔭᖅᑐᑦ ᐊᕐᓇᓪᓗᓂ.

 ᐊᒥᐊᒃᑯᖏᑦ ᑲᑎᑕᐅᔪᓐᓇᖅᐳᑦ ᓄᓇᓕᖕᓂ ᓇᓐᓄᒃᑕᐅᔪᑦ ᑐᖓᐅᑦᑎᓯᒪᒍᑎᒃ ᑲᑎᓪᓗᒋᑦ ᐊᕐᕌᒍᓕᒫᒧᑦ

ᓴᓂᕐᕙᒃᑕᐅᓯᒪᔪᓄᑦ ᖄᖏᐅᑎᓯᒪᙱᒃᑯᑎᒡᓗ ᓇᑉᐸᖓᓂᒃ ᐊᕐᓇᓪᓗᓂ ᓇᓐᓄᒃᑕᐅᔪᓐᓇᖅᑐᓂ.

o ᐊᕐᓇᓪᓗᖕᓄᑦ ᐊᒥᐊᒃᑯᖏᑦ ᑲᑎᑕᐅᔪᓐᓇᖅᐳᑦ ᐊᑐᖅᑕᐅᙱᓐᓂᖏᓐᓄᑦ ᐊᕐᓇᐃᑦ

ᐱᔪᓐᓇᖅᑕᖏᑕ ᓴᓂᕐᕙᒃᑕᐅᓯᒪᓂᕆᔭᐅᔪᓂ.

o ᐊᖑᓴᓪᓗᕐᓄᑦ ᐊᒥᐊᒃᑯᖏᑦ ᑲᑎᑕᐅᔪᓐᓇᖅᐳᑦ ᐊᑐᖅᑕᐅᙱᓐᓂᖏᓐᓄᑦ ᐊᖑᓴᓪᓗᑦ

ᐱᔪᓐᓇᖅᑕᖏᑕ ᓴᓂᕐᕙᒃᑕᐅᓯᒪᓂᕆᔭᐅᔪᓂ.

 ᐊᓯᔾᔨᕈᓐᓇᖅᑐᑦ ᓂᕕᙵᑖᑦ ᐊᐅᓚᑦᑎᔾᔪᑕᐅᔪᓐᓇᖅᑐᑦ 1:1 ᑭᓲᓂᖏᑕ ᖃᔅᓯᐅᓂᖏᑦ,

ᐃᓱᒪᖅᓲᑕᐅᓗᑎᒃ ᐊᕕᒃᑐᖅᓯᒪᔪᓂ ᐆᒪᔪᓕᕆᔨᕐᔪᐊᒃᑯᓐᓄᑦ, ᑲᑎᑕᐅᔪᓐᓇᖅᖢᑎᒃ ᐊᒥᐊᒃᑯᖏᑦ

ᐊᕐᓇᓪᓗᓄᑦ/ᐊᖑᓴᓪᓗᓄᑦ ᓴᓂᕐᕙᑦᑕᐅᓯᒪᔪᓄᑦ ᐊᑐᖅᑕᐅᙱᒃᑯᑎᒃ.

ᐅᑯᐊ ᑕᕝᕙ ᐱᔪᓐᓇᐅᑏᑦ ᓱᕐᕋᔾᔮᙱᑦᑐᑦ ᓄᑖᕐᒥ 1:1 ᐱᓕᕆᔾᔪᓯᕐᒥ, ᐊᑐᖅᑕᐅᓚᖅᑐᑎᒍᑦ ᓇᓐᕗᒃᑕᐅᔪᓂ 

ᐊᐅᓚᑦᑎᓂᕐᒥ:  

 ᓄᓇᓕᖕᓂ ᖄᖏᐅᑎᓯᒪᔪᖃᖅᐸᑦ, ᑕᒪᕐᒥᒃ ᓄᓇᓕᖕᓂ ᐊᒥᐊᒃᑯᒋᔭᐅᔪᑦ ᐊᑐᖅᑕᐅᓇᔭᖅᑐᑦ

ᐊᖏᒡᓕᒋᐊᖅᑎᑦᑐᒪᓪᓗᒍ ᓄᓇᓕᖕᓂ ᐊᖑᓇᓱᒃᑕᐅᔪᓐᓇᕐᓂᐊᖅᑐᑦ ᐊᕐᕌᒍᒃᐸᑦ.

 ᐊᑐᐊᒐᐃᑦ ᐃᓅᓯᕐᒥ ᓴᐳᔾᔨᓂᕐᒥ ᐱᖁᑎᒋᔭᐅᔪᓂᒡᓗ ᑐᖁᕋᐃᓂᖅ (DLPKs), ᒪᓕᒐᑎᒎᖓᙱᑦᑐᓂ

ᑐᖁᕋᐃᓃᑦ, ᓇᒡᓕᒃᓵᖅᑐᓂ ᑐᖁᑕᐅᔪᖃᕐᓂᖏᓐᓂᒃ, ᐊᑎᖅᑕᐃᑦ ᐊᖑᑕᐅᓂᖏᑦ, ᓴᐳᔾᔨᓂᕐᓂ

ᖃᑕᙳᑎᖐᓂ, ᑎᓯᖏᓐᓃᑦᑐᓪᓗ ᓱᓕ ᐊᓯᔾᔨᖅᓯᒪᙱᑦᑐᑦ.

 ᐊᒥᐊᒃᑯᖏᓐᓄᑦ ᑭᐳᖃᑎᒌᖕᓂᕐᒧᑦ ᐊᑐᐊᒐᐃᑦ ᓄᓇᓕᖕᓂ ᐱᔭᐅᔪᓂ ᓇᓅᖃᑎᒌᖑᓂᖏᑦ

ᐊᓯᔾᔨᖅᓯᒪᙱᑦᑐᖅ.

 ᐱᐅᙱᑦᑐᒃᑯᑦ ᐊᒥᐊᒃᑯᖃᕈᓐᓇᖅᑐᑦ ᐱᓕᕆᐊᕆᔭᐅᔪᓐᓇᖅᖢᑎᒡᓗ ᖃᔅᓯᐅᓂᖏᑦ ᓇᓐᓄᒃᑕᐅᓯᒪᔪᑦ

ᓄᓇᓕᖕᒥᐅᑦ ᐊᑐᕈᓐᓇᖅᑕᖓᓂᒃ ᑰᑕᒥᒃ ᐃᓚᓕᐅᔾᔭᐅᓯᒪᔪᓐᓇᖅᑐᓂ ᐱᐅᔪᒃᑯᑦ ᐊᒥᐊᒃᑯᒋᔭᐅᔪᒃᑯᑦ

ᒥᑭᒡᓕᒋᐊᖅᑎᑦᑎᓂᒃᑯᓪᓘᓐᓃᑦ ᐊᕐᕌᒎᓂᐊᖅᑐᒥ ᑰᑕᒋᔭᐅᓂᐊᖅᑐᒥ ᐅᖓᑕᐅᔾᔨᔾᔪᑕᐅᔪᑦ ᐱᓪᓗᒋᑦ.

ᓄᑖᖅ ᓇᓐᓄᒃᑕᐅᔪᓕᒫᓄᑦ ᑭᓲᓂᖏᑕ ᖃᔅᓯᐅᓂᖏᑦ ᐊᑐᓕᖅᑎᑕᐅᓯᒪᔪᖅ ᒫᓐᓇᐅᔪᖅ ᐊᖑᓇᓱᖕᓇᒧᑦ 

ᓄᓇᓕᖕᒥᐅᓪᓗ ᐱᕕᒃᓴᖃᕐᓂᖅᓴᐅᓕᕐᓗᑎᒃ ᐊᕐᓇᓪᓗᕐᓂ ᓇᓐᓄᒐᒃᓴᖃᕐᓂᕐᒥᒃ.  

ᐱᓗᐊᖅᑕᐃᓕᒪᓂᕐᒧᑦ ᐃᓱᒫᓗᑕᐅᔪᑦ ᓴᖅᑭᑉᐸᑕ ᐊᒃᑐᐊᓂᓕᖕᓄᑦ ᓇᓐᓄᒐᓱᖕᓂᕐᒧᑦ ᐊᒃᓱᕉᑕᐅᕙᒃᑐᓂ 

ᐊᕐᓇᓪᓗᕐᓄᑦ, ᐋᖅᑭᒋᐊᖅᑕᐅᔪᖃᕆᐊᖃᕋᔭᖅᑐᖅ ᓇᓐᓄᒃᑕᐅᔪᓕᒫᓄᑦ ᑭᓲᓂᖏᑕ ᖃᔅᓯᐅᓂᖏᑦ 2:1−ᒧᑦ 

ᓄᓇᕗᑦ ᒐᕙᒪᖓ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ RM002-2020 

ᓇᓄᐃᑦ ᖃᔅᓯᐅᓂᖏᓐᓂᒃ. ᑕᐃᒪᐃᓐᓂᖓᓄᑦ, ᐅᑎᖅᑎᑦᑎᔪᓐᓇᕈᓐᓇᕐᓂᐊᕐᓂᖓ 2:1 ᐊᑐᐃᓐᓇᐅᓂᐊᖅᑐᖅ, 

ᐱᔭᕆᐊᖃᕌᖓᒥ ᑲᑎᓪᓗᒋᑦ ᐊᖑᓇᓱᒃᑕᐅᔪᓐᓇᖅᑐᓄᑦ ᐊᑐᓕᖁᔭᐅᔾᔪᑏᑦ ᑐᓐᓂᖅᑯᑕᐅᒍᑎᒃ ᓄᓇᕗᒻᒥ 

ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ. 




